
Jaargang 8 – Uitgawe 19/2011 – Woensdag 22 Junie 2011 – ngkn@iway.na
Staak asseblief versending van Feldmuis

Sefanja sien beter danksy Gideon se oog-geld

Sefanja Anton is ’n 32-jarige jong man wat in die Omatape nedersetting in Noord-Namibië woon. Hy het ingeskryf vir die opleiding as geestelike werker by DEGNOS op Grootfontein en is ’n ywerige student.


Maar Sefanja het ’n probleem. Hy het vanaf geboorte katarakte en het sedertdien swak sig. Dit word nou progressief swakker. Sy visie in een oog is minder as 5% en die ander oog is 15%. Hy is dus funksioneel blind en die aard van die katarakte dui daarop dat hy mettertyd blind sal raak. Op geen manier is hy finansieel in staat om operasies te bekostig nie.


Uit ’n onverwagte oord het daar egter vir Sefanja uitkoms gekom.


Nadat hy byna sy sig verloor het in ’n motorongeluk in Namibië, het ds. Gideon van Dam van Nederland met die uitbetaling wat hy van die Motorvoertuig Fonds ontvang het, die Bright Sight Namibia Fund (BSNF) gestig. Hierdie Fonds het ten doel om wesies en ander hulpbehoewende persone in Namibië finansieel te ondersteun met die oog op chirurgie. 


Dr. Jannes Brand, oog-spesialis van Windhoek wie ook in 2005 by ds. Van Dam se behandeling betrokke was, dien in die Beheerliggaam van die BSNF. Nadat hý van Sefanja se predikament te hore gekom het, kon hy die katarak nood aan die een kant en die finansiële hulp aan die ander kant bymekaar uitbring. Gideon-hulle het gretig ingewillig dat BSNF instaan vir die koste van die operasie en só kon Sefanja vroeër vandeesmaand gehelp word.


Na verneem is die swakste oog nou eers geopereer. Benewens die verwydering van die katarakte, is daar ook ’n lensoorplanting gedoen. Op ’n later stadium sal die tweede oog ook op geopereer word.


Die ongeluk waarin Gideon en sy vrou Tineke beseer is, is dieselfde waarin ds. Mike van Tonder, destyds van Aranos, tragies omgekom het.
 Na inhoud
Om ’n naam te kies...
Feldmuis het reeds meermale vertel van die NGKN se Maatskaplike Dienste-organisasie wat dringend op soek is na ’n pakkende naam. Daar is reeds 3 name voorgestel, terwyl ’n vir-en-teen debat oor veral een voorstel aan die opbou is. 

Noem hom DABAR – ’n Hebreeuse naam wat sowel Woord as Daad beteken – sê ’n leser.

‘n Ander leser is egter van mening dat hierdie naam vreemd gaan val op die ore van rolspelers binne die konteks waarbinne die Organisasie gaan funksioneer. Hierdie konteks is ekumeniese vennote, Ministeries wat maatskaplike werkers in diens het, die begripsvermoë van die publiek,  die algemene spreektaal van die mense, en die landstaal. “DABAR kan dalk meer bekend wees in teologiese kringe waar Hebreeus as vak geldig is, maar nie vir hierdie vennote nie”, skryf die leser. “As mense ‘n naam vreemd vind, is dit vir hulle moeilik om met die Organisasie te identifiseer en tyd sal altyd eers bestee moet word aan ‘n verduideliking van wat die naam beteken voordat daar besigheid gepraat kan word.” 
Ecumenical Social Services  (ESS) – Ekumeniese Maatskaplike Dienste (EMD) is ’n ander voorstel. Met “Ekumenies” word meer Christelike kerke ingesluit; dit is kort, op die punt af, verstaanbaar in Engels en in Afrikaans; dit sê maklik; dit klink professioneel – só motiveer die voorsteller dit. Die leser wat voorbehoude het oor DABAR, gooi sy gewig agter hierdie voorstel in!
’n Derde moontlikheid is Dorkas, na aanleiding van die vrou in Handeling 9 wat “altyd besig (was) om goed te doen en die armes te help” (Hand 9:36).
Wat dink jy? Gooi ook jou stuiwer in die armbeurs, asseblief? Skryf vir Clem by clem@ngkn.com.na. 

 Na inhoud
Aftree-oord woonstel beskikbaar in Windhoek
Daar is tans ’n 2-slaapkamer woonstel op die tweede vloer van Schanzen-Oord in Windhoek beskikbaar vir okkupasie op 1 September 2011. Tenders vir die lewensreg om die woonstel te okkupeer kan tot 13 Julie 2011 by Frans du Toit ingedien word. Slegs persone ouer as 55 jaar kan lewensreg aankoop. Enige verdere navrae kan ook aan hom gerig word by 081 261 7405.
Na inhoud
Bianca and Friends kuier in Windhoek-Suid 
· Vrydag 24 Junie 19:00 – 20:00

· Geref. Kerk Windhoek-Suid, Deo Gloria Sentrum, Schlettweinstraat, Pionierspark

· Gratis – slegs donasie by deure gevra

· Hulle is ‘n gesin in Christelike musiekbediening.

Sing liedjies van hulle cd’s, kort Woordgedagtes, persoonlike getuienisse asook Sarel die pop. Hy vertel gewoonlik vir die kinders ‘n storie en sing saam met hulle.

· Die program of aanbieding maak dus voorsiening vir die hele gesin … van die kinders af tot by oupa en ouma.

· Kuiertyd vooraf saam met ons gemeente vanaf 18:00

· Sop en sjerrie. Elke gesin bring eie kosmandjie.

· Om ’n tafel van 8 te bespreek kontak vir Kobie (244376) of Debbie (081 149 1037).
Na inhoud
Ons bid vir die wêreld

· Thijs van der Merwe – aan die hand van Patrick Johnstone en Jason Mandryk se Operation World.
Indië Oppervlakte 3,166,000 vk. km. Nog 121,000 vk. km. van Kashmir is onder die administrasie van Pakistan en Sjina. Bevolking 1,214,464,312 (2010) groei met 1.44% p.j. Delhi met 22.1 miljoen inwoners (verdubbel in ‘n dekade) is die hoofstad. Politiek: Onafhanklik van Brittanje in 1947 en is die wêreld se grootste funksionerende demokrasie. Hindoe ekstremistiese nasionalistiese bewegings het geweldig toegeneem in invloed en mag en a g hiervan het die Hindoe nasionalistiese BJP party politieke mag bekom, maar hulle kan nie die fascistiese magte wat hulle steungroep is, beheer nie. Die gevolg is politieke onmin en ander groepe vrees dat die intolerante Hindoes die land sal oorneem en dat demokrasie daaronder sal lei. Die feit Indië kernwapens bekom het in 1998 het Pakistan uitgelok wat gevolg het - die twee moondhede voer 'n ongemaklike naasbestaan en dit lei tot voortdurende spanning in die subkontinent. In November 2008 was daar terroriste aanvalle in Mumbai - finansiële hoofsentrum van die land wat hulle op Pakistan blameer het. Spanning is ook aan die oplaai oor Kashmir. Volgende week kyk ons na die Ekonomie. Godsdiens: Die konstitusie waarborg godsdiensvryheid en die reg om te aanbid en te getuig aan alle gelowe. Groeiende Hindoe ekstremisme sedert die 1990s het haat kampanjes teen beide Christene en Muslims op dreef gebring. Anti-bekerings wetgewing word deur hulle gevra en sommige state het dit al ingestel. Vervolgingsindeks: 29e in die wêreld! Hindoe/ander 74.33%; Muslim 14.2%; Christene 5.84% (71 miljoen); Sikh 1.86%; Trad etnies 1.4%; Boeddhiste 0.82%; Jain 0.35%

Loof die Here vir: 1 Sy bewaring van die Christelike geloof oor 2000 jaar sedert die Apostel Thomas aangeland het as eerste getuie. In die afgelope 30 jaar het die Christelike teenwoordigheid wat al die hoof tradisies insluit, einde ten laaste ‘n sigbare invloed begin uitoefen op die Indiese samelewing. 

2 Die 200 jaar sedert William Carey, groot Baptiste pionier, aangeland het was merkwaardig. Duisende Indiërs en buitelanders is deur die Gees gebruik om baanbrekerswerk te doen in opvoeding en onderwys, mediese dienste en om sosiale onreg teë te werk. Daarnaas is 300 000 kerke geplant in die 2 eeue en was daar herlewings in Punjab en in Suid Indië, in Nagaland in 1976 en Mizoram in die 1980s.

3 Loof die Here vir voortgesette vryheid om die evangelie te verkondig, al is daar al meer beperkinge, vervolging en teëstand. 

Tree in vir: 1 diegene wat gebuk gaan onder vervolging: Op 31 Mei 2008 word berig: 20 Hindoe militantes het ‘n Bybelkollege  in Karnataka binnegedring en twee lektore beskuldig dat hulle mense tot bekering forseer. Vyftien studente is aangerand, lektore is ook beseer in die aanvalle. Aanvallers het Bybels uitmekaar geskeur, vensters en meubels gebreek. Bid dat gelowiges nie geïntimideer sal word deur sulke aanvalle nie. 

2 Daar is tientalle mensegroepe waar daar steeds geen Christelike getuienis gevestig is nie, bid vir sendelinge van binne en buite Indië sodat die doelwit om ten minste een geloofsgemeenskap in elke stam volk en taal te vestig teen 2020 bereik kan word. 

3 Die leiers van die volk en die onderskeie state; dat hulle a) Die konstitusie in ere sal hou en sal toepas deur godsdiensvryheid te waarborg en minderhede te beskerm; b) dat hulle toenemende druk om die land te Hindoe-iseer sal weerstaan; en gelyke beregtiging sal gee aan alle groepe; c) dat hulle die sosiale euwels sal takel; eerstens die verbreide korrupsie van amptenare; maar ook die groot nood wat deur armoede veroorsaak word sal beveg; d) dat hulle teen kinderarbeid en prostitusie sal optree; e)dat hulle die moord op dogtertjies sal aanspreek, asook Vigs en die ernstige vergrype aan die ekologie sal teëwerk deur gefokusde programme en strategieë.
Na inhoud
Searching for hope in fearful Iraq

· Elrinda du Toit – elrindat@od.org 

When you are travelling in Iraq and hear the one Christian after the other dreaming of foreign countries, you soon begin to wonder whether the Church in Iraq is dying. The situation in cities, such as Bagdad and Mosul, is deteriorating. Christians remain targets of Muslim extremists. The last one in a series of murders is the 66-year old Christian, Arkan Yakub, from Mosul. Some weeks ago, he was killed near the factory where he worked. He had previously succeeded twice in escaping would-be kidnappers, but this time, his attackers succeeded. The Christians are leaving. 

In 2003, around 850,000 Christians were living in Iraq; now, only 200,000 to 300,000 remain. Many of them have sought refuge in Northern Iraq.

A change of heart

Where can you find hope in Iraq? You can find it in the ‘little stories’ of mostly young Christians who are looking at the Bible and the country they live in and who decide to have a change of heart. Christians like the 23-year old Maria. Four years ago, she fled from Bagdad together with her parents because they had been threatened. “I really struggled the first year after we had fled Bagdad”, she says. “But I knew I had to go on. I could not crawl up and mourn the things I had lost. I had to start somewhere – I went to college and also studied the Kurdish language. Because I went to college here it was pretty easy to find a job. And what I really like is that I am safe here.” Maria had to leave everything behind but did not give up. How did she manage to hold on? “My mum and dad taught me: ‘Always keep your eyes pointed towards the future’. And that’s what I am doing. Don’t give up. Start with something small and you will slowly move on.” 

This might be a lesson the Iraqi Church should take to heart if it wants to survive. To take one step every day, eyes focused towards the future, to pray and live by faith. Only the ones who build their foundations upon the Rock will persevere. But it is not easy. So let’s continue to pray for the Persecuted Church of Iraq!

- For more information about persecuted Christians around the world, visit the Open Doors website – www.opendoors.org.za.
Na inhoud
Laat weet deur die gratis kerk-netwerk
Die gratis Nuusbrief-diens van al die sinodes van die NG Kerk bied ’n besondere geleentheid om relevante inligting by meer as 9600 e-adresse uit te bring. By Kerk e-Nuus se webblad (www.kerkenuus.co.za) kry jy geleentheid om jou kennisgewing aan net sekere van die sinodes se nuusbriewe, of aan almal tegelyk te stuur.

By dieselfde webblad kan jy ook inteken op enige van hierdie nuusbriewe. Dalk is dit vir jou belangrik om te wete te kom van wat in ander sinodale gebiede aan die gang is.
Na inhoud
Sondag Onder die Kameelboom

Hoe behoort ’n gewone gelowige die Bybel te lees? As mens luister na hoe “slim mense” verskil oor die interpretasie van tekste, wat se kans het die “plebs” dan om iets wys te word? Twee van ons jong dominees (Wynand en Ernst) bespreek hierdie tameletjie saam met Pine en Clem Onder die Kameelboom. Skakel Sondae 12:00 of Dinsdae 09:30 op Kanaal 7 in om saam te luister na Onder die Kameelboom, ’n radio-inisiatief van die NGKN.
Na inhoud
Die NG Kerk en die elektroniese media...
Sovêr bekend is Verre Noord, een van die kleinste Namibiese gemeentes, die eerste om met ’n Facebook-profiel te spog. Hoe lyk dit, Verre Noord, werk dit vir julle? Laat weet bietjie?

Elke gemeente in die land het natuurlik ook ’n nie-interaktiewe webblad wat deel is van die sinode se domein. Gaan kyk gerus by http://www.ngkerk.org.za/namibie/gemeentes.asp. Kontak Clem vir opdaterings.
Daar is tans meer as twee hande vol webblaaie waar jy inligting oor die NG Kerk en haar werksaamhede kan kry. 
Die “amptelike webblad” kry jy by  www.ngkerk.org.za . In hierdie domein is daar ook sub-blaaie vir die Algemene Sinode sowel as al tien die (streek) sinodes.
Ander blaaie wat direk aan die kerk verbind kan word, is:
· Bybel-Media: www.bmedia.co.za 

· Kerkmusiek vir gemeentesang en jeugbediening, FLAM: www.flam.co.za 

· Kerkmusiek van meer klassieke aard, VONKK: www.vonkk.co.za 

· Kommunikasie – Kerkbode: www.kerkbode.co.za   en Lig: www.lig.co.za 

Vir toerusting is hulp net ’n muis-klik vêr: 

· Taakgroep vir Lidmaatbemagtiging:  www.rimpels.co.za   

· Gemeente Dienste Netwerk: www.gemeentes.co.za 

· Luisterseisoen: www.seisoenvanluister.co.za    

· Gemeentes wat roeping ontdek en gawes ontsluit: www.communitas.co.za 

· Sentrum vir Bedieningsontwikkeling: www.excelsus.org.za 

· Gemeente-Ontwikkeling en Kerklike Samewerking: www.gks.org.za 

· Algemene Sinode se Taakspan vir Jeugbediening: www.jonk.co.za 
Na inhoud
	Net sy verjaar in die volgende week...

	· J’Odia Theron (Sinodale Kantoor): Donderdag 23 Junie; 061-374350; fin@ngkn.com.na 


Giggel
Die blondie besoek die akwarium by Swakopmund en luister aandagtig toe die toergids verduidelik dat 'n enkele dolfyn 30 kleintjies kan kry. "Mensig," merk sy verbaas op, "hoeveel kry die getroudes dan?"
Na inhoud
Met liefde uit Schanzen-weg

Kuier ook op ons webblad
Feldmuis v[image: image4.jpg]


n Schanzen

1

[image: image4.jpg]